
MAKTABGACHA TAʼLIM 
TASHKILOTLARIDA INKLYUZIV 
TAʼLIMNI TASHKIL ETISHNING 
OʻZIGA XOS XUSUSIYATLARI: 
RIVOJLANGAN DAVLATLAR 
TAJRIBASI TAHLILI

Karimova Moxichehra Rixsibayevna
Maktabgacha taʼlim tashkilotlari direktor va
mutaxassislarini qayta tayyorlash hamda
ularning malakasini oshirish instituti mustaqil tadqiqotchisi

Annotatsiya: Maqolada Oʻzbekistonda maktabgacha taʼlim tizimida inklyuziv taʼlimni tashkil etish jarayoni tahlil qilingan. 
Inklyuziv taʼlimning huquqiy-meʼyoriy asoslari, amaliy jihatlari va amaliyotda uchrayotgan muammolar yoritilgan. Shu
ningdek, Finlyandiya, Italiya, Yaponiya va AQSH tajribalari qiyosiy oʻrganilib, milliy tizim uchun tegishli xulosalar ishlab 
chiqilgan. Tadqiqot natijalari inklyuziv taʼlim samaradorligi pedagog kadrlarning tayyorgarligi, moddiy-texnika bazaning 
yetarliligi va jamiyat ongining oʻzgarishiga bogʻliqligini koʻrsatadi.

Kalit so‘zlar: inklyuziv taʼlim, maktabgacha taʼlim, pedagog kadrlar, maxsus ehtiyojli bolalar, rivojlangan davlatlar tajribasi.
Abstract: The article analyzes the process of organizing inclusive education in the preschool education system of Uzbe
kistan. The legal and regulatory framework, practical aspects, and challenges encountered in practice are highlighted. 
Moreover, the experiences of Finland, Italy, Japan, and the USA are comparatively studied, and relevant conclusions are 
drawn for the national system. The research results indicate that the effectiveness of inclusive education depends on the 
preparedness of pedagogical staff, the adequacy of material and technical resources, and the transformation of public 
awareness.

Key words: inclusive education, preschool education, pedagogical staff, children with special needs, experience of 
developed countries.
Аннотация: В статье проанализирован процесс организации инклюзивного образования в системе дошкольного 
образования Узбекистана. Освещены правовые и нормативные основы, практические аспекты и проблемы, воз-
никающие в процессе реализации. Кроме того, сравнительно изучен опыт Финляндии, Италии, Японии и США, 
сделаны соответствующие выводы для национальной системы. Результаты исследования показывают, что 
эффективность инклюзивного образования зависит от подготовки педагогических кадров, достаточности матери-
ально-технической базы и трансформации общественного сознания.

Ключевые слова: инклюзивное образование, дошкольное образование, педагогические кадры, дети с особыми 
потребностями, опыт развитых стран.

KIRISH
Soʻnggi yillarda Oʻzbekistonda taʼlim sohasida amalga oshirilayotgan islohotlar jamiyatda teng imkoni-

yatlarni taʼminlashga qaratilgan. Jumladan, inklyuziv taʼlim tizimini joriy etish – barcha bolalarning, shu jumladan 
alohida taʼlim ehtiyojiga ega farzandlarning teng taʼlim olish huquqini kafolatlaydi. YUNESKO (2020) taʼrifiga 
koʻra, inklyuziv taʼlim “taʼlim olish jarayonida barcha bolalarni qamrab olish va ularning individual ehtiyojlarini 
inobatga olish”dir.

Hozirgi global taʼlim jarayonlarida “inklyuziv taʼlim” tushunchasi barcha bolalarning jamiyat hayotida teng 
ishtirokini taʼminlaydigan asosiy pedagogik va ijtimoiy tamoyil sifatida namoyon boʻlmoqda. Jahon taʼlim siyo-
satida inklyuziv yondashuv YUNESKO tomonidan taʼlimdagi asosiy strategik maqsad sifatida belgilangan 
boʻlib, u “hech bir bolani taʼlimdan chetlatmaslik” tamoyilini ilgari suradi. Shu jihatdan, inklyuziv taʼlim faqatgina 
maxsus ehtiyojli bolalarni qamrab olish emas, balki barcha tarbiyalanuvchilar uchun teng sharoit yaratishni 
nazarda tutadi.

Oʻzbekiston Respublikasining 2019-yil 16-dekabrdagi “Maktabgacha taʼlim va tarbiya toʻgʻrisida”gi O‘RQ-
595-sonli1 Qonuni hamda “2021–2025-yillarda inklyuziv taʼlimni rivojlantirish konsepsiyasi” mazkur jarayonning 
huquqiy-meʼyoriy asosini belgilab berdi.

Shu bilan birga, milliy amaliyotda inklyuziv taʼlimni tashkil etishda bir qator tizimli muammolar mavjud:

•	 kadrlar tayyorgarligi – inklyuziv pedagogika sohasida malakali tarbiyachi va defektolog kadrlar yetarli emas;

•	 infratuzilma va moddiy taʼminot – koʻpgina maktabgacha taʼlim muassasalarida adaptiv jihozlar va maxsus 
oʻquv vositalari taqchil;

•	 jamiyat munosabati – ota-onalar va keng jamoatchilik orasida inklyuziv taʼlimga oid ijtimoiy stereotiplar 
saqlanib qolmoqda.

Xalqaro ilmiy-tadqiqotlar ham shuni koʻrsatadiki, inklyuziv taʼlimning samarali amalga oshirilishi koʻp 
jihatdan pedagog kadrlarning malakasi va tayyorgarligiga, shuningdek, jamiyatning ijtimoiy-psixologik tayyorli-
giga bogʻliq (Florian & Black-Hawkins, 2011; OECD, 2019). Masalan, Yevropa va AQSH tajribasida har bir bola 
uchun individual taʼlim dasturi ishlab chiqilishi natijasida ularning ijtimoiy integratsiyasi va taʼlimdagi yutuqlari 
yuqori samaradorlik bergan.

Shu sababli, Oʻzbekistonda maktabgacha taʼlim tashkilotlarida inklyuziv taʼlimni joriy etish jarayonini rivoj
langan davlatlar tajribasi bilan qiyosiy tahlil qilish, milliy tizim uchun samarali model va yoʻnalishlarni belgilash 
muhim ilmiy-amaliy ahamiyat kasb etadi.

MAVZUGA OID ADABIYOTLAR SHARHI
Inklyuziv taʼlim masalasi soʻnggi yillarda nafaqat xalqaro, balki Oʻzbekiston ilmiy jamoatchiligi diqqat 

markazida turibdi. Oʻzbekiston Respublikasining “Maktabgacha taʼlim va tarbiya toʻgʻrisida”gi Qonuni 2019-
yilda qabul qilinib, mazkur sohada huquqiy asoslarni belgilab berdi. Shuningdek, Vazirlar Mahkamasining 
2021-yilda tasdiqlangan “Inklyuziv taʼlimni rivojlantirish konsepsiyasi” mamlakatda ushbu tizimni joriy etishning 
ustuvor yoʻnalishlarini ko‘rsatib berdi. Bu hujjatlar taʼlim sohasida teng imkoniyatlarni taʼminlashga qaratilgan 
amaliy qadamlar sifatida eʼtirof etiladi.

Xalqaro miqyosda UNESCOning 2020-yilda chop etilgan “Global Education Monitoring Report: Inclu-
sion and Education” hisobotida barcha bolalarni taʼlim jarayoniga jalb qilishning zarurligi taʼkidlangan. OECD 
tomonidan 2019-yilda eʼlon qilingan “Inclusive Early Childhood Education” tadqiqoti esa erta yoshdan boshlab 
inklyuziv yondashuvni joriy etishning ijtimoiy va pedagogik afzalliklarini ochib bergan. Ushbu manbalar inklyuziv 
taʼlimni rivojlantirish davlat siyosati va jamiyat ongini oʻzgartirish bilan chambarchas bogʻliq ekanini koʻrsatadi.

Shuningdek, rivojlangan davlatlar tajribasi ham alohida ahamiyatga ega. Masalan, AQSHda 2004-yilda 
qabul qilingan “Individuals with Disabilities Education Act (IDEA)” maxsus ehtiyojli bolalarning huquqlarini kafo-
latlab, ularning taʼlim jarayonida toʻliq ishtirokini taʼminlashni belgilaydi. Yevropa Maxsus ehtiyojli va inklyuziv 
taʼlim agentligi 2021-yilda taʼlimning inklyuziv tamoyillarini ishlab chiqib, barcha davlatlar uchun metodik yoʻna
lishlarni taqdim etdi. Bu manbalar Oʻzbekiston uchun milliy sharoitga mos keladigan samarali model ishlab 
chiqishda muhim nazariy-amaliy asos boʻlib xizmat qiladi.

TADQIQOT METODOLOGIYASI
Tadqiqotda qiyosiy-tahliliy usullardan foydalanildi. Ilmiy-huquqiy hujjatlar tahlil qilindi, xalqaro tajribalar 

oʻrganildi, shuningdek OAV hamda YUNESKO, UNICEF va OECD hisobotlaridan maʼlumotlar yigʻildi. Milliy 
holatni baholash jarayonida esa Oʻzbekistondagi pilot maktabgacha taʼlim tashkilotlari faoliyatiga oid maʼlu
motlar qiyosiy tahlil qilindi.

TAHLIL VA NATIJALAR
Soʻnggi yillarda Oʻzbekistonda taʼlim tizimini modernizatsiya qilish jarayonlari jadal surʼatlarda amalga 

oshirilmoqda. Ushbu jarayonning ustuvor yoʻnalishlaridan biri sifatida inklyuziv taʼlim tizimini joriy etish belgi-
langan. Inklyuziv taʼlim – bu jismoniy, sensor, aqliy yoki ijtimoiy ehtiyojlari turlicha boʻlgan bolalarning teng 
huquqli taʼlim muhitida tarbiyalanishi va rivojlanishi uchun shart-sharoit yaratishga qaratilgan pedagogik va 
ijtimoiy jarayondir (UNESCO, 2020).

Oʻzbekiston Respublikasida inklyuziv taʼlimning huquqiy asoslari 2019-yilda qabul qilingan “Maktabgacha 
taʼlim va tarbiya toʻgʻrisida”gi Qonunda mustahkamlab qoʻyildi. Shuningdek, 2021-yilda Vazirlar Mahkamasi 

1	 Oʻzbekiston Respublikasining 2019-yil 16-dekabrdagi “Maktabgacha taʼlim va tarbiya toʻgʻrisida”gi O‘RQ-595-sonli Qonuni: https://
lex.uz/docs/-4646908 

lozim boʻlgan ustuvor vazifalarni belgilab berdi. Ushbu hujjatlarda inklyuziv taʼlimni joriy etishning huquqiy, 
tashkiliy va metodik asoslari belgilangan boʻlib, uning asosiy maqsadi barcha bolalarni teng taʼlim jarayoniga 
qamrab olishdan iboratdir.

Shu bilan birga, milliy amaliyotda qator tizimli muammolar ham mavjud:
Birinchidan, pedagog kadrlar tayyorgarligi masalasi dolzarb hisoblanadi. Maktabgacha taʼlim muassasa

larida faoliyat yuritayotgan tarbiyachilarning koʻpchiligi inklyuziv pedagogika sohasida chuqur bilim va amaliy 
koʻnikmalarga ega emas. Holbuki, xalqaro tajriba shuni koʻrsatadiki, inklyuziv taʼlimning samaradorligi, avvalo, 
pedagoglarning malakasiga bogʻliq (Florian & Black-Hawkins, 2011).

Ikkinchidan, infratuzilmaviy omillar yetarli darajada emas. Maktabgacha taʼlim muassasalarining aksari-
yatida maxsus jihozlar (masalan, brayl alifbosi, korreksion oʻyinlar, adaptiv jihozlar) mavjud emas yoki chek-
langan. Bu esa maxsus ehtiyojli bolalarning taʼlim jarayonida faol ishtirokini cheklaydi.

Uchinchidan, jamiyatning ijtimoiy-psixologik tayyorgarligi ham muhim omil hisoblanadi. Ayrim ota-onalarda 
inklyuziv taʼlimga nisbatan ijobiy munosabat shakllanib borayotgan boʻlsa-da, jamiyatda maxsus ehtiyojli bolalar 
haqidagi anʼanaviy stereotiplar hanuz saqlanib qolmoqda. Bu esa ularni taʼlim jarayoniga toʻliq integratsiya 
qilishga toʻsqinlik qiladi.

Shuningdek, UNICEF (2022) hisobotlariga koʻra, Oʻzbekistondagi maktabgacha taʼlim muassasalarining 
faqat cheklangan qismida inklyuziv taʼlim elementlari amalda qoʻllaniladi. Pilot loyihalar doirasida erishilgan 
natijalar ijobiy boʻlsa-da, ular hali keng qamrovli tizimga aylanmagan.

Yuqoridagilardan kelib chiqqan holda, Oʻzbekistonda inklyuziv taʼlimni yanada samarali tashkil etish uchun 
quyidagi ustuvor vazifalar dolzarb hisoblanadi:
1.	 Pedagog kadrlarni inklyuziv pedagogika sohasida qayta tayyorlash va malakasini oshirish.
2.	 Maktabgacha taʼlim muassasalarining moddiy-texnika bazasini zamonaviy adaptiv vositalar bilan taʼmin-

lash.
3.	 Jamiyat ongini oʻzgartirish va ota-onalar bilan samarali hamkorlikni yoʻlga qoʻyish.
4.	 Xalqaro tajribalarni milliy sharoitga moslashtirish hamda bosqichma-bosqich milliy inklyuziv taʼlim modelini 

joriy etish.

Rivojlangan davlatlar tajribasi

Inklyuziv taʼlimni tashkil etish masalasida rivojlangan davlatlar tajribasi turli model va yondashuvlarga 
asoslangan boʻlib, ularning barchasi umumiy maqsad – barcha bolalarning teng taʼlim olish huquqini taʼmin-
lashga qaratilgan. Xalqaro tadqiqotlar shuni koʻrsatadiki, inklyuziv taʼlimning samaradorligi davlat siyosati, 
huquqiy asoslar, pedagog kadrlarning tayyorgarligi va infratuzilmaning yetarli darajada taʼminlanganligiga 
bogʻliq (OECD, 2019; UNESCO, 2020).

•	 Finlyandiya tajribasi. Finlyandiya taʼlim tizimi dunyodagi eng samarali modellardan biri sifatida eʼtirof 
etilgan. Bu mamlakatda “Special Needs Education” dasturi orqali har bir bola uchun individual taʼlim yoʻl 
xaritasi ishlab chiqiladi. Maktabgacha taʼlim muassasalarida defektolog, logoped va psixologlar muntazam 
ravishda pedagoglar bilan hamkorlik qiladi. Natijada, maxsus ehtiyojli bolalarning taʼlimga qoʻshilishi yuqori 
darajada taʼminlanadi (Halinen & Järvinen, 2008).

•	 Italiya tajribasi. Italiya Yevropada inklyuziv taʼlimning yetakchi namunalaridan biridir. Bu mamlakatda 
1970-yillardan boshlab maxsus maktablar bosqichma-bosqich tugatilgan va barcha bolalar umumiy 
sinflarda taʼlim olishga jalb etilgan. Davlat siyosati darajasida defektolog va logopedlar pedagogik jamoa
larga biriktirilgan. Shu bois Italiyada inklyuziv taʼlim faqat pedagogik emas, balki ijtimoiy himoya siyosati 
bilan uygʻunlikda amalga oshiriladi (Canevaro, 2017).

•	 Yaponiya tajribasi. Yaponiyada inklyuziv taʼlim va maxsus taʼlim muassasalari parallel ravishda faoliyat 
koʻrsatadi. Bu model “bosqichma-bosqich integratsiya” prinsipiga asoslangan boʻlib, har bir bola oʻz qobili-
yati va ehtiyojidan kelib chiqib umumiy taʼlim muassasasiga jalb qilinadi. Yaponiya tajribasi shu jihati bilan 
ahamiyatliki, u jamiyatning psixologik tayyorgarligini hisobga olib, inklyuziv taʼlimni bosqichli tarzda amalga 
oshirgan (Hirano, 2020).

•	 AQSH tajribasi. AQSHda inklyuziv taʼlim huquqiy jihatdan “Individuals with Disabilities Education Act 
(IDEA)” qonuni bilan kafolatlangan. Unga muvofiq, har bir maxsus ehtiyojli bola uchun shaxsiy taʼlim dasturi 
(Individualized Education Program – IEP) ishlab chiqiladi va davlat tomonidan moliyalashtiriladi. Bundan 
tashqari, pedagog kadrlarning malakasini oshirish, resurs markazlari va ota-onalar bilan hamkorlik tizimli 
ravishda yoʻlga qoʻyilgan (US Department of Education, 2004).

Xulosa sifatida

Rivojlangan davlatlar tajribasi shuni koʻrsatadiki, inklyuziv taʼlimning samarali amalga oshirilishi quyidagi 
omillarga bogʻliq:
1.	 Davlat siyosatining uzluksizligi va huquqiy kafolatlar mavjudligi.
2.	 Pedagog kadrlarning inklyuziv pedagogika sohasida yuqori malakaga egaligi.
3.	 Maktabgacha taʼlim muassasalarining zamonaviy adaptiv infratuzilma bilan taʼminlanganligi.
4.	 Jamiyatning ijtimoiy-psixologik tayyorgarligi va ota-onalar bilan hamkorlik darajasi.

Shu bois, Oʻzbekistonda milliy inklyuziv taʼlim modelini rivojlantirishda Finlyandiya va Italiya tajribasidagi 
toʻliq integratsiya, Yaponiya tajribasidagi bosqichli yondashuv hamda AQSH tajribasidagi individual taʼlim 
dasturlari (IEP)ni milliy sharoitga moslashtirish maqsadga muvofiq hisoblanadi.

Rivojlangan davlatlar tajribasi tahlili shuni koʻrsatadiki, inklyuziv taʼlim samaradorligi tizimli yondashuv va 
uzluksiz davlat siyosati bilan chambarchas bogʻliq. Oʻzbekistonda maktabgacha taʼlim tashkilotlarida inklyuziv 
taʼlimni samarali joriy etish uchun quyidagi amaliy yoʻnalishlar dolzarb ahamiyat kasb etadi:

•	 birinchidan, pedagog kadrlar tayyorgarligi va malakasini oshirish masalasi ustuvor vazifa hisoblanadi. 
Xalqaro tajriba (Florian & Black-Hawkins, 2011; OECD, 2019) shuni koʻrsatadiki, inklyuziv taʼlim samara-
dorligi, avvalo, tarbiyachi va pedagoglarning tayyorgarlik darajasiga bogʻliq. Shu bois oliy taʼlim muassa-
salarida inklyuziv pedagogika fanlarini chuqur oʻrgatish, amaliyotchi mutaxassislar (defektolog, logoped, 
psixolog) bilan hamkorlikni yoʻlga qoʻyish zarur.

•	 ikkinchidan, moddiy-texnika bazani takomillashtirish talab etiladi. Maktabgacha taʼlim muassasalarini 
maxsus jihozlar, adaptiv oʻquv vositalari, korreksion oʻyinlar va multimediaviy resurslar bilan taʼminlash 
maxsus ehtiyojli bolalarning taʼlim jarayonida toʻliq ishtirokini taʼminlaydi. Finlyandiya va AQSH tajribalari 
shuni koʻrsatadiki, taʼlim muhitini moddiy jihatdan moslashtirish integratsiya jarayonining muhim shartidir.

•	 uchinchidan, jamiyat va ota-onalar ongini oʻzgartirishga qaratilgan targʻibot ishlarini kuchaytirish lozim. 
Italiya va Yaponiya tajribasi shuni koʻrsatadiki, inklyuziv taʼlimning samarali amalga oshirilishi ota-ona
larning faol ishtirokisiz mumkin emas. Oʻzbekistonda ham ota-onalar bilan muntazam maʼrifiy seminarlar 
va amaliy treninglar tashkil etish inklyuziv muhitni barqaror qilishga yordam beradi.

•	 toʻrtinchidan, milliy inklyuziv taʼlim modelini ishlab chiqish va bosqichma-bosqich joriy etish muhimdir. 
Yaponiya tajribasidagi kabi bosqichli integratsiya modeli Oʻzbekiston sharoitiga mos keladi, zero u jamiyat-
ning ijtimoiy-psixologik tayyorgarligini hisobga oladi. Shu bilan birga, AQSH tajribasidagi individual taʼlim 
dasturlari (IEP) milliy tizimda adaptatsiya qilinishi maqsadga muvofiqdir.

•	 beshinchidan, monitoring va baholash mexanizmlarini takomillashtirish zarur. Inklyuziv taʼlim jarayoni 
samaradorligini aniqlash uchun milliy indikatorlar va KPI tizimini joriy etish taʼlim sifati va natijadorligini 
baholash imkonini yaratadi.

Oʻzbekistonda maktabgacha taʼlim tizimida inklyuziv taʼlimni joriy etish huquqiy asoslarga ega boʻlsa-da, 
uning amaliyotga tatbiq etilishida tizimli yondashuv talab etiladi. Rivojlangan davlatlar tajribasi asosida pedagog 
kadrlar malakasini oshirish, moddiy-texnika bazani takomillashtirish, ota-onalar bilan hamkorlikni kuchaytirish 
va milliy modelni bosqichma-bosqich joriy etish inklyuziv taʼlimning barqaror rivojlanishini taʼminlaydi.

XULOSA VA TAKLIFLAR
Oʻzbekistonda maktabgacha taʼlim tashkilotlarida inklyuziv taʼlimni tashkil etish milliy qonunchilikda oʻz 

ifodasini topgan boʻlsa-da, uning amaliyotga tatbiq etilishida tizimli muammolar mavjud. Xalqaro tajriba shuni 
koʻrsatadiki, inklyuziv taʼlimning samaradorligi uchta asosiy omilga bogʻliq: pedagog kadrlarning tayyorgarligi, 
moddiy-texnika taʼminoti va jamiyat ongining oʻzgarishi. Shu sababli, Oʻzbekistonda inklyuziv taʼlimni samarali 
joriy etish uchun kompleks milliy strategiya ishlab chiqish va bosqichma-bosqich amalga oshirish zarur.

2021-yil.
3.	 UNESCO. (2020). Global Education Monitoring Report: Inclusion and Education. Paris: UNESCO Publishing.
4.	 OECD. (2019). Inclusive Early Childhood Education. OECD Publishing.
5.	 United States Department of Education. (2004). Individuals with Disabilities Education Act (IDEA).
6.	 European Agency for Special Needs and Inclusive Education. (2021). Key Principles of Inclusive Education.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

